
Kaddamar Da Cibiyar Nazari ta Amirka A Abuja
MARHABIN

Alhaji Dawuda Abdulmalik, MuKaddashin Babban Darektan Cibiyar BunKasa
Harkokin Mata ta Kasa;

Sadeeq U. Omar, Darektan Tsare-tsare, Nazari da Kididdiga A Cibiyar Nazari ta
Amirka, Abuja;

Manyan baKi;

Takwarorina, daga Ofishin Jakadancin Kasar Amirka a Nijeriya;

Maza da mata;

Da kuma dukan wanda ya hallara.

Ina yi ma ku matuKar marhabin.

Ina mai farin ciki, matuKa, da irin girmama ni da aka yi, domin in yi marhabin da
dukanku, a yau, a wajen gagarumin bikin sake bude Cibiyar Nazari ta Kasar
Amirka, a Abuja -- daya daga cikin cibiyoyin nazarin Kasar Amirka goma sha
daya, dake Nijeriya.

Kwaskwarimar da kuma sake bude wannan cibiyar, ya tabbatar da ci gaban
sadaukar da kai game da zumuncin da aka Kulla, a 2009, da wannan cibiyar da ta
karbi baKuncinmu, watau Cibiyar BunKasa Harkokin Mata ta Kasa, da kuma irin
yadda ake inganta harkokin Kawance, tsakanin Kasar Amirka da abokanmu dake
Nijeriya. Ina son yin amfani da wannan damar, in gode wa Cibiyar ta Mata, bisa ga
irin yadda suke ci gaba da taimaka wa Cibiyar Nazarin ta Amirka. Ina kuma son
miKa godiyata ga kallabi cikin rawunna, kuma gawurtattar jami’ar gudanar da
harkokin cibiyar ta Abuja, Wosilat Ahmadu, saboda tabbatar da ci gaban ayyukan
harkokin ilmi da inganta shirye-shiryen cibiyar, tun lokacin da aka kafa ta, da
kuma sauran ma’aikatan cibiyar. A bisa ga wannan KoKari na ku ne, mu ka cimma
matsayin bayar da gudunmawoyin inganta rayuwar Kananan yara da balagaggun
dake amfani da fadada masaniyarsu.

Cibiyoyin Nazarin Kasar Amirka, a Nijeriya da kuma sauran Kasashen duniya, sun
kasance cibiyoyin bayar da bayanai da harkokin ilmi, da kuma hadin gwiwar bayar
da guraben Karo ilmi, tsakanin Ofishin Jakadancin Kasar Amirka da cibiyoyin mai
masaukinmu, Nijeriya. Sune ke bayar da damar samun bayanai game da Kasar
Amirka, ta hanyar dimbin litattafai da bayanan yanar-gizo da wasikun Internet, da
kuma sauran shirye-shirye. Banda ma haka, suna bayar da damar Kara danKon
zumunci tsakanin jama’a da Kasar da muke je, da kuma jama’ar Kasar Amirka.



Tun lokacin da aka bude ta, a 2009, cibiyar ta Kasar Amirka, dake Abuja, ta zama
wani dandali harkokin ilmi na jama’ar Nijeriya, daga kowane rukuni. Babbar
jami’ar harkokin gudanarwar, tare da ma’aikatan cibiyar ta Kasar Amirka, na tsara
shirye-shirye, ciki har da nune-nunen majigi da bitar litattafai da tarurrukan sanin
makamar mulki da kuma tarurrukan tantauna al’amurra, da abubuwan da suka
shafi baki, komai shekarunsu.

A kuma lokacin kowace bazara, Cibiyar Nazarin ta Kasar Amirka, dake Abuja, na
gudanar da daya daga cikin manyan tsare-tsarenta, watau Shirin Karatu, inda
Kananan yara ke share makonni uku, na hutunsu, domin inganta basirarsu ta karatu
da kaifin ilmi, ta fannonin wasanni iri-iri. A taron na bara, mun samu Kananan yara
fiye da 215, da suka shiga wannan shirin. Al’amarin kuma ya kai inda ya kai, kuma
ina fata idan har ba wuce haka ba, bana, to, mu cimma wannan adadin. Ina iya
tunawa da jawabi da kuma bayar da takardun shaidar da na bai wa yaran da
iyayensu, a wani “bikin sauka” na wannan gagarumin shiri.

Cibiyar Nazarin ta Kasar Amirka, dake Abuja, za ta ci gaba da zama wata kafa ta
bayanai da ilmi da kuma wurin da kowa zai iya amfani da ita, kyauta, a
kodayaushe, ya-Allah talakawa ne, ko dalibai ko Kungiyoyi masu zaman kansu, ko
‘yan kasuwa, ko masu sana’o’in hannu ko kuma jami’an gwamnati. Bugu da Kari,
idan ma kana son Karo ilmi ne, a wata jami’a ko kolejin Kasar Amirka, ko gudanar
da harkokin kasuwanci da wani kamfanin Kasar ta Amirka, ko wata dangantaka da
takwarori ko abokan hulda, a Kasar ta Amirka, wajen musayar dabaru da ilmi, ko

kuma domin, kawai, sanin wani abu game da Kasar Amirka, to, muna marhabin da
kai.

Wannan gagarumar kwaskwarimar da aka yi, ta sa an Kara samun sababbin
litattafai, tun daga na karatun Kananan yara, har ya zuwa ga KalKalar Turanci, da
litattafai game da tarihi da siyasar Kasar Amirka; da faya-fayen bidiyon shirye-
shiryen kowane fanni, daga na Kananan yara har ya zuwa na gwamnatin Kasar
Amirka; da kuma faya-fayen bidiyon wasannin Kananan yara. Muna fata za a rika
kawo ma na ziyara, akai-akai, a cibiyar, domin sabawa da dukan irin abubuwan da
za a amfana.

Ga kuma wadanda suka saba da yin amfani da cibiyar, muna farin ciki da irin
hakurin da kuka yi, a lokacin wannan kwaskwarimar. Muna alfaharin Kara wadata
ku da dukan abinda za ku ji dadi, na daga kayayyaki da shirye-shiryen cibiyar.

Ina kuma son mika godiya ga dukan makarantun da suka hallara, a nan, yau. Ina
kuma godiya ga malamai da jami’an harkokin mulki da masu bayar da shawarwari,
da suka bai wa dalibansu damar yin amfani da wannan cibiyar. Ina godiya bisa ga



yadda kuke taimaka ma su, wajen gano hanyoyin koyon ilmi, da fadada ilminsu,
da dangantakar cin gajiyar shirye-shiryen. Muna kuma fata za ku ci gaba da neman
bukatun a tallafa ma ku.

Ina roKon shaihunan malamai da masu koyarwa a manyan makarantu, da malamai
da Kungiyoyin jama’ar da suke, a nan, yau, da su lura da ayyukan cibiyar, a
tsakaninsu. Na kuma roKi da ku rika cin gajiyar albarkatun da cibiyar ke bayarwa,
da kuma sadaukar da lokaci wajen fahimtar abinda kuka koya ko kuka gano.

A Karshe, ina yaba wa MuKaddashin Babban Darektan Cibiyar BunKasa Harkokin
Mata ta Kasa, Alhaji Dawuda Abdulmalik da Darektan Cibiyar, Sadeeq Omar, bisa
ga hangen nesan su, da sadaukar da kan ma’aikata, da masu taimakawa, da suka
kasance sune martabar wannan cibiyar. Ina mai alfaharin ganin cewa, irin
Kwarewar da shirye-shiryen ke gabatarwa, domin amfanin jama’arku, za su dore
kan tabbatar da amfaninsu da kuma ingancinsu. Mu a barayinmu, Ofishin
Jakadancin Kasar Amirka, zai ci gaba da tallafa wa da kayayyakin aiki da kuma
wadata jagoranci, a duk lokacin da ake da bukata. Muna hasashen za mu yi murnar
da wannan kwaskwarimar, na tsawon shekaru masu zuwa, a matsayin wani karimci
da tallafi, ta fannin ilmi, da bayar da bayanai, ga mazauna garin Abuja da yankin
Babban Birnin Tarayya.

Na gode.



